
Գաբրիելյան Արմինե 
ՀՀ ԳԱԱ Հնագիտության եւ ազգագրության ինստիտուտ 

 

Արցախի Տիգրանակերտում հայտնաբերված անտիկ խեցեղենի մի 

խմբի մասին 
 

Արցախի Տիգրանակերտի հնագիտական ուսումնասիրության ըն-
թացքում ձեռք բերված նյութի մեջ ամենազանգվածայինը խեցեգործա-
կան արտադրանքն է, որի գերակշիռ մեծամասնությունը կազմում են 
խեցանոթները: Դրանք ներկայանում են կարասների, տարբեր չափերի 
կճուճների, կաթսաների, միականթ, երկկանթ եւ անկանթ սափորների, 
քրեղանների, տափաշշերի, շուրթերի տարբեր լուծումներ ունեցող թասե-
րի եւ այլ տեսականիով: 

Անտիկ խեցեղենի բնորոշ խմբից են նաեւ հետաքրքիր ձեւերով եւ 
հարդարումով աչքի ընկնող ծորակավոր անոթները, որոնք ստորեւ ներ-
կայացվում են դասակարգվելով երեք տիպերի՝ ծորակավոր սափորներ, 
ծորակավոր կճուճներ եւ ծորակավոր թաս-քրեղաններ: 

Ծորակավոր սափորներները ձեւաբանական եւ չափագրական 
տվյալներով գրեթե նույնական են: Դրանցից առաջինը հայտնաբերվել է 
2010 թ. Տիգրանակերտ քաղաքից մոտ 1,5 կմ հյուսիս-արեւելք գտնվող 
անտիկ Արեւելյան դամբարանադաշտի կարասային թաղումներից մեկի 
պեղումների ժամանակ1 (նկ. 1, 2): 

Սափորը հարթ նստուկով, գնդաձեւ (թույլ արտահայտված բիկոնիկ) 
իրանով, դեպի պսակն աստիճանաբար նեղացող վզով, դուրս ձգվող 
թմբիկավոր շուրթով, ծորակով եւ ծորակի հակառակ կողմում ամրացված 
միակ կանթով անոթ է (բարձրությունը՝ 35 սմ, շուրթի տրամագիծը՝ 12 
սմ, հատակի տրամագիծը՝ 16,5 սմ), որի մակերեսը լավ կոկած է, փայ-
լեցրած եւ գունազարդած: 

Անոթի գեղարվեստական հարդարանքը կազմում են բաց օխրայա-
գույն հիմնաներկի վրա ալ կարմիր գույնով նկարված երեք հորիզոնա-
կան գոտիները: Ծորակի հիմքին հավասար լայնությունը զբաղեցնող 
վերին գոտին կազմված է հոծ ներկած կամարաշարից: Դրան հաջորդում 
է կրկնակի գծերի մեջ ներառված, ուղղաձիգ դասավորությամբ բեկյալ 

                                                
1 Պեղումներն իրականացրել է Տիգրանակերտի արշավախմբի ղեկավար Հ. Պետրո-

սյանը: Հայտնում ենք նրան մեր երախտագիտությունը նյութը հրատարակման 
տրամադրելու համար: 

գծերով կազմված հորինվածքը: Այդ գոտուն հաջորդում է ծորակավոր 
սափորի ամենալայն հատվածը գոտեւորող կամարաշարը:  

Կարմիր ներկով է հարդարված շեփորաձեւ շուրթի եզրը, իսկ ծո-
րակն ու կտրվածքում օվալաձեւ բռնակը ձեւավորված են շեղ եւ հատ-
վող գծիկներով: 

 

  
1 2 

 
Քննված անոթի հետ համարյա նույնական երկու ամբողջական օրի-

նակներ էլ հայտնի են նաեւ Հադրութի շրջանի Քարաղբյուրից (Ֆի-
զուլի) եւ Մարտակերտից: Ցավոք, երկուսն էլ հնագիտական կոնտեքս-
տից դուրս պատահական գտածոներ են: Առաջինը հայտնաբերվել է Քա-
րաղբյուր քաղաքի շրջակայքում, զինվորական ինժեներական աշխա-
տանքների արդյունքում (բարձրությունը՝ 34 սմ, շուրթի տրամագիծը՝ 11 
սմ, հատակինը՝ 14,5 սմ)1 (նկ. 3): Հաջորդ օրինակը գտնվել է Մարտա-
կերտի շրջանում (հայտնաբերման կոնկրետ վայրը եւ հանգամանքները 
հայտնի չեն), պահվում է Մարտակերտի պատմա-երկրագիտական թան-
գարանում (բարձրությունը՝ 26,5 սմ, շուրթի տրամագիծը՝ 10,5 սմ, հա-
տակինը՝ 16,5 սմ)2 (նկ. 4, 5): 

                                                
1 Անոթը հայտնաբերել է Հադրութի շրջանի Տող գյուղի բնակիչ Անդրեյ Հայրյանը: 

Այն այժմ գտնվում է Արցախի Հանրապետության «Պատմական միջավայրի պահ-
պանության պետական ծառայություն» ՊՈԱԿ-ի ֆոնդում: Հատուկ շնորհակալու-
թյուն ենք հայտնում հնագետներ Համլետ Պետրոսյանին եւ Նժդեհ Երանյանին ա-
նոթի լուսանկարները եւ դրա մասին տեղեկատվություն տրամադրելու համար: 

2 Անոթը պահվում է Մարտակերտի պատմա-երկրագիտական թանգարանում: Շնոր-
հակալություն ենք հայտնում թանգարանի տնօրեն Սեդա Հայրապետյանին եւ ֆոն-
դապահ Մարինե Միքայելյանին նյութերը հրատարակման համար տրամադրելու 
եւ աջակցության համար: 

3 4 5 

 
Երկու անոթներն էլ բաց օխրայագույն քսուկով են պատված եւ 

ձեւավորված վառ կարմիր գույնով: Քարաղբյուրի անոթի ծորակի եւ 
բռնակի միջեւ տեղադրված առաջին գոտին բաղկացած է հորիզոնական 
գծերի մեջ ներառված ռիթմիկ կրկնվող հոծ քառակուսիներից եւ բաց 
ֆոնի վրա հատվող անկյունագծերով ուղղանկյունիներից: Դրանից ներ-
քեւ անցնում է ուղղահայաց պարույրներից բաղկացած գոտին: Երրորդ՝ 
կամարաշար գոտին կրկնում է տիգրանակերտյանը՝ հոծ ներկած կամար-
ների վերջավորությամբ փոքր-ինչ ավելի ձգտելով դեպի անոթի հատա-
կամերձ հատվածը: 

Մարտակերտի անոթը երկու հորիզոնական գոտի ունի: Ընդ որում 
ծորակի եւ բռնակի միջեւ ընկած հատվածն առաջին գոտում անոթի եր-
կու կողմերում տարբեր հորինվածք է կրում: Մի կողմում այն բաղկա-
ցած է գագաթները դեպ վեր ուղղած ցանցածածկ եռանկյունիներից, 
մյուսում՝ հորիզոնական դիրքով պատկերված, ալեձեւ առանցքի երկու 
կողմում շեղ գծերով տրված եղեւնազարդից: Դրանից ցած տեղադրված է 
այս անոթներին բնորոշ ոճով իրականացված կամարաշարը, որն այս 
օրինակի վրա առավել ընդհանրացված եւ պայմանական է ստացվել: 

Շուրթի, ծորակի եւ բռնակի հարդարման մոտեցմամբ երկուսն էլ 
համանման են տիգրանակերտյան օրինակին: 

Արցախյան օրինակներին մոտ ամբողջական նմուշներ հայտնի են 
նաեւ Հայաստանի եւ տարածաշրջանի այլ հուշարձաններից. Կերենի1, 
Սյունիքի Խնածախ գյուղում պեղված դամբարանային խեցեղեն նյութե-

                                                
1 Ա. Գնունի, Կերենը քաղաքակրթությունների խաչմերուկում մ.թ.ա. I հազարամյակի 

երկրորդ քառորդում, – Հայագիտության հարցեր, 2014, հմր 2, էջ 153-155։ 

րում1, Կուրի աջափնյա կարասային թաղումներում եւ բնակատեղինե-
րում հայտնաբերված նյութերում2: 

Տիգրանակերտի Ամրացված եւ Անտիկ առաջին թաղամասերի պե-
ղումներով հայտնաբերվել են նմանատիպ անոթների ամբողջացող եւ 
բեկորային, ինչպե՛ս զարդարուն, այնպե՛ս էլ անզարդ՝ կարմրավարդա-
գույն, բաց օխրայագույն եւ մուգ դարչնագույն մի քանի տասնյակ օրի-
նակներ, ինչը խոսում է այն մասին, որ ծորակավոր անոթների այս տիպը 
նախընտրելի է եղել եւ առավել կիրառական: 

Հայտնի են նաեւ մի քանի օրինակներ, որոնց գեղարվեստական 
հարդարանքի հիմնական ծանրությունը կրում են հենց ծորակները: 
Դրանք կենդանակերպ (խոյի, այծի պատկերներով), ինչպե՛ս ռեալիս-
տական, այնպե՛ս էլ ոճավորված ձեւավորմամբ ծորակներն են (նկ. 7, 8):  

Տիգրանակերտի պեղումներով հայտնաբերված բաց օխրայագույնից 
կարմրավարդագույն խեցանոթների ծորակների որոշ օրինակների վրա 
հանդիպում ենք ծեփման եւ վերադրման եղանակով արված եղջյուրներ 
եւ կոտոշներ, պարույրաձեւ, փորագիր կետերով զարդարված ծակոտկեն 
հավելումներ եւ այլ զարդամոտիվներ: Շատ հաճախ դրանք այնքան ո-
ճավորած են, որ վեր են ածվել զարդանախշի եւ չեն վերարտադրում որ-
եւէ կենդանու պատկեր: Նման կերպով ձեւավորումը պետք է շեշտեր ա-
նոթի ծիսական բնույթ եւ հիմնականում ուներ պահպանիչ նշանակու-
թյուն. միտված էր պահպանելու անոթի պարունակությունը3: 

Նմանօրինակ հարդարումով ծորակավոր անոթների զուգահեռները 
գտնում ենք Լոռե բերդի թիվ 4 դամբարանից, Կարա-Թեփեի շինարա-
րական երկրորդ շերտից հայտնաբերված եւ մ.թ.ա. Զ-Ա դդ. թվագրվող 
խեցեղենում, Կուրի աջափնյա դամբարանադաշտի կարասային թաղում-
ների նյութերում4: 

                                                
1 O. Xnkikyan, Syunik During the Bronze and Iron Ages, Yer., 2002. p. 90, Pl. LXXXIX/8. 
2 К.В. Тревер, Очерки по истории и культуре Кавказской Албании, 1959, с. 157-177; С. 
Казиев, Альбом кувшинных погребений, Баку, 1960, с. 21, табл. VI-XI; Н.И. Рзаев, 
Художестженная керамика Кавказской Албании (IV в. до н.э. – I в. н.э.), Баку, 1964, с. 
26-28, рис. 21, 63, 68; Дж. Эминли, Расписная керамика эллинистического периода 
Азербайджана, – Археология, этнография, фольклористика Кавказа, Тбилиси 2010, с. 
301-303, рис. 1-3. 

3 Исмизаде О., Раскопки холма Кара-Тепе в Мильской степи (1954-1958 гг.), – МИА, 
Баку, 1965, № 125, с. 218; Казиев С., указ. соч., с. 21. 

4 С. Деведжян, Лори-Берд I, Ер., 1981, с. 73, рис.31; О. Исмизаде, указ. соч., с. 218, 
рис. 21/5-8; С. Казиев, указ. соч., с. 21, табл. VI/1, 2; табл. VII/5, 7. 

Ծորակավոր կճուճներ. Ծորակավոր անոթների երկրորդ տիպին 
պատկանող օրինակներն ավելի լայնաբերան են, հարթ նստուկով, ցած-
րադիր, գնդաձեւ իրանով, կարճ վզով, հիմնականում եռաթերթ (օյնա-
խոյաձեւ) ծորակը զետեղված է պսակի հիմքում, երբեմն՝ մի ծայրով հպ-
ված է լինում անոթի շուրթին: Տիգրանակերտի Միջնաբերդի եւ Անտիկ 
առաջին թաղամասի պեղումներով հայտնաբերվել են տարբեր գույնի 
խեցանոթների երեքնուկաձեւ եւ հարթ կտրած ծորակներ, որոնք, ամե-
նայն հավանականությամբ պատկանում են ծորակավոր անոթների հենց 
այս խմբին: Այս անոթների ձեւը մենք վերակազմում ենք Մարտակերտի 
պատմա-երկրագիտական թանգարանում պահվող ամբողջական ծորակա-
վոր կճուճի1 (նկ. 6) եւ Հայաստանի անտիկ այլ հուշարձանների համա-
նման նյութերի օրինակով: Մարտակերտի կճուճը կլորավուն, ուռուցիկ 
իրանով, լայնաբերան, դեպի դուրս հակված շուրթով անոթ է, որի թույլ 
արտահայտված եռաթերթ վերջավորությամբ ծորակն ամացված է անմի-
ջապես վերջինիս շրթեզրին: Աղեղնաձեւ բռնակը տեղադրված է ծորակի 
հանդիպակաց կողմում, շուրթից իջնելով հանգչում է անոթի լայնացող 
ուսերին: Անոթն անբողջությամբ պատված է բաց կարմրավարդագույն 
քսուկով, մակերեսը հավասարաչափ կոկած եւ փայլեցված է (բարձրու-
յունը՝ 18 սմ, շուրթի եւ հատակի տրամագիծը 12 սմ): Ծորակավոր անոթ-
ների այս՝ երկրորդ տիպը խիստ բնորոշ է Հայաստանի անտիկ դարաշր-
ջանի հուշարձաններին: Նմանատիպ ծորակավոր կճուճներ հայտնաբեր-
վել են Արմավիրում, Ավանում, Դվինում եւ Սյունիքում2, ինչպես նաեւ 
հարեւան երկրների համաժամանակյա հնագիտական նյութերում3:  

Թաս-քրեղաններ. Երրորդ տիպը ներկայացնում է ծորակավոր թաս-
քրեղաններ, որի լավագույն ամբողջական օրինակը հայտնաբերվել է 
Անտիկ քաղաքային առաջին թաղամասի 2014 թ. պեղումների ժամանակ 

                                                
1 Կավանոթը Արցախի երկրագիտական թանգարան է հանձնվել 1976 թ., Վանք գյու-

ղի բնակիչ Սուրեն Պետրոսյանի կողմից: Անոթի հնագիտական կոնտեքստը հայտ-
նի չէ: 2000 թ. այն ժամանակավոր պահպանության է հանձնվել Մարտակերտի 
պատմա-երկրագիտական թանգարանին, որտեղ էլ պահվում է մինչեւ այսօր:  

2 Г.А. Тирацян, Культура древней Армении, VI в до н.э. – III н.э., Ер., 1988, табл. 
XXXVII/1; А. Демирханян, Северо-восток Еревана в эпоху Арташесидов, Ер., 2010, 
с. 22, табл. 39, 65; Գ. Քոչարյան, Դվինը Անտիկ դարաշրջանում, Հնագիտական 
պեղումները Հայաստանում, – հտ. 22, Եր., 1991, էջ 43-44, տախտ. XV/2, XX/5, 
Xnkikyan O, op. cit., p. 59, 62, pl. XLII/19, XLV/17, 26. 

3 С. Казиев, указ. cоч., с. 21-24; Н. Рзаев, указ. соч., с. 26-28, рис. 20, 47, 49, 73, 81, 85; 
D. Yiğitpaşa, Arkeolojik Veriler Işığında Doğu Anadolu Geç Demir Çağ (MÖ 6.-4. Y.Y.) 
Çanak Çömleği, 2010, L. 49/17, 80/2. 

(նկ. 9): Այն պատրաստված է կարմրավարդագույն, լավ հունցած, ման-
րահատ, միասեռ խիտ կավից եւ հավասարաչափ թրծում ունի: Անոթի 
հարթ նստուկից դեպի վեր լայնացող իրանը ներճկված կողերով միա-
նում է դուրս հակված թմբիկավոր շուրթին (բարձրությունը՝ 11,5 սմ, 
շուրթի տրամագիծը՝ 27,5 սմ, հատակի տրամագիծը՝ 12,5 սմ): Փոքր-ինչ 
վեր ձգված, կարճ, խողովակաձեւ ծորակը տեղադրված է շուրթից 2,5 սմ 
ցած: Ծորակի հակադիր կողմում, անմիջապես շրթեզրին ամրացված է 
հորիզոնական բռնակը: Անոթը լավ կոկված, փայլեցված եւ պատված է 
վարդագույն քսուկով, շուրթը եւ բռնակը զարդարուն են վառ կարմիր 
գույնով արված միմյանց հաջորդող շեղ, դինամիկ գծիկներով: 

Անհրաժեշտ է նշել, որ Տիգրանակերտում հանդիպում են ծորակա-
վոր թաս-քրեղանների ինչպե՛ս նրբախեցի, այնպե՛ս էլ կոպիտ, խոհանո-
ցային տեսակները: 

Ծորակավոր թաս-քրեղանները հայտնի են ինչպե՛ս Հայաստանի 
անտիկ դարաշրջանի հուշարձաններից՝ Արմավիրից, Դվինից, Երվանդա-
շատից, Շամիրամից, Բենիամինից, Կարճաղբյուրից1, այնպե՛ս էլ հարե-
ւան երկրների բնակավայրային հուշարձաններից՝ Կարա-թեփեից, Մի-
դասի քաղաքից, Մինգեչաուրի աջափնյա կարասային թաղումներից2: 

Արցախի Տիգրանակերտի պեղումներով, ինչպես նաեւ Մարտակեր-
տից եւ Հադրութի շրջանից հայտնաբերված վերը նկարագրված ծորակա-
վոր անոթները թվագրվում են մ.թ.ա. Ա – մ.թ. Գ դարերով: Այս խնդրի 
համար կարեւոր կռվան են հանդիսացել ինչպե՛ս Տիգրանակերտ քաղա-
քի հիմնադրման որոշակիությունը (մ.թ.ա. Ա դար), այնպե՛ս էլ անտիկ 
Արեւելյան դամբարանադաշտի կարասային թաղման գտածոների ճշգ-
րիտ թվագրումը (լավ պահպանված պարթեւական Միհրդատ Գ-ին պատ-
կանող արծաթյա դրահմաներ, նույն ժամանակաշրջանի կնիք-մատանի-
ներ ու ուլունքներ) եւ համաժամանակյա հուշարձանների լավ ուսում-

1 Գ. Քոչարյան, նշվ. աշխ., տախտ. XX/4; Ա. Պարսամյան, Երվանդաշատի խեցեղե-

նը ըստ 2007 թ պեղումների նյութերի, – Անտառ ծննդոց, Հոդվածների ժողովածո, 
Եր., 2015, էջ 98, 109; Հ. Օհանյան, Շամիրամի անտիկ ժամանակաշրջանի բնակա-
վայրի խեցեղենը (1981-1987 թթ. պեղումներ), – ԲԵՀ, 1989, հմր 2, էջ 213, աղ. IV/2, 
16; Լ. Եգանյան, Շիրակի անտիկ դամբարանադաշտերը, – Շիրակի հնագիտական 
եւ պատմա-ազգագրական ուսումնասիրություններ, Եր. – Գյումրի, 2010, էջ 60, 
տախտ. X/6, XI/1; Ի. Կարապետյան, Հայաստանի նյութական մշակույթը մ.թ.ա. VI-
IV դդ., – Հայաստանի հնագիտական հուշարձաններ, հմր 19, Եր., 2003, աղ. 25/7։ 

2 Ի. Կարապետյան, նշվ. աշխ., էջ 40; С. Казиев, указ. соч., табл. XXVIII/9.

6 7-8 9 

 
Ծորակավոր կճուճներն ու թաս-քրեղանները հիմնականում կիրառ-

վել են իբրեւ «կաթնամաններ»1, իսկ շքեղ գեղարվեստական հարդա-
րանք ունեցող ծորակավոր սափորներն, ամենայն հավանականությամբ, 
եղել են սեղանի սպասք եւ կիրառվել խմիչք (գինի) մատուցելու համար: 
Թաղման համալիրներում դրանց որոշակի մշտականությունը նույնիսկ 
հիմք է հանդիսացել, որպեսզի փորձեր արվեն՝ ծորակավոր անոթները 
կապելու թաղման ծեսի հետ2: 

Ձեւերի եւ հարդարանքի բազմազանությամբ առանձնացող անտիկ 
խեցանոթների այս խումբը, կրելով որոշակի փոփոխություններ, շարու-
նակել է կենցաղավարել նաեւ միջնադարում, որն իր հերթին խոսում է 
ծորակավոր անոթների ձեւի կիրառության ժառանգականության մասին։ 

 

                                                
1 А. Демирханян, указ. соч., с. 22. 
2 С. Казиев, указ. соч., с. 21. 

ՀԱՄԱՌՈՏԱԳՐՈՒԹՅՈՒՆՆԵՐԻ ՑԱՆԿ 
 

ԲԵՀ – Բանբեր Երեւանի համալսարանի (Երեւան) 
ԲՀԱ – Բանբեր Հայաստանի արխիվների (Երեւան) 
ԼՀԳ – ՀՀ ԳԱԱ Լրաբեր հասարակական գիտությունների (Երեւան) 
ՀԱ – Հանդէս ամսօրեայ (Վիեննա-Երեւան) 
ՀՀ ԱԱ – Հայաստանի Հանրապետության Ազգային արխիվ (Երեւան) 
ՄՄԱԵԺ – Մերձաւոր եւ Միջին Արեւելքի երկրներ եւ ժողովուրդներ (Ե-

րեւան) 
ՊԲՀ – Պատմա-բանասիրական հանդէս (Երեւան) 
ВАА – Вестник архивов Армении (Ереван) 
ВВ – Византийский временник (СПб., Москва) 
ВДИ – Вестник древней истории (Москва) 
ВЕУ – Вестник Ереванского университета (Ереван) 
ВОН – Вестник общественных наук АН (Ереван) 
ИФЖ – Историко-филологический журнал (Ереван) 
МИА – Материалы по истории Азербайджана (Баку) 
ПС – Палестинский сборник (Ленинград, СПб.) 
СА – Советская археология (Москва) 
СМОМПК – Сборник материалов для описания местностей и племен Кав-

каза (Тифлис) 
ХВ – Христианский Восток (СПб.) 
ЭВ – Эпиграфика Востока (Москва) 
BZ – Byzantinische Zeitschrift (Münich) 
JCSSS – Journal of the Canadian Society of Syriac Studies (Ottawa) 
JESHO – Journal of the Economic and Social History of the Orient (Leiden) 
JJS – Journal of Jewish Studies (Hamburg) 
OR – Orientalia Romana (Roma)  
PO – Patrologia Orientalis (Paris) 
RÉArm. – Revue des Études Arméniennes (Paris) 
RÉB – Revue des Études Byzantines (Paris) 

https://en.wikipedia.org/wiki/Munich

